
Asmakizuna 

Bilbon bart "Covadonga" izeneko 
litxarreri-dendaren erreketak, on-
dorio larriak ekarri ditu dagoene-
ko. Eta, batera, Euskal Herriko, 
Espainiako eta Frantziako indar 
politiko guztiak jarri ditu dantzan. 

Prentsa-agentziek azaldu dute-
nez, "Covadonga" izeneko den-
datxo hori, Sargento Valdetronco-
ren kalean kokatua, PPko 
Martínez Pérez gau-zaindari aho-
bero baten amona xaharraren ja-
begoa da. 

Beste xehetasun hau ere jakin 
da: José Martínez hori, Ullastres-
en garaiko aspaldian hildako 
"Guardia de Franco" baten biloba 
dela. 

Partidu demokratikoek, berriro 
aspaldiko partez sendo elkarturik, 
48 orduko epea eman zioten HBri; 
honek ekintza basati hori publiko-
ki gaitzes zezan. 

Baina komunikatu hori epea-
ren barruan etorri ez denez gero, 
PNVk eta EAk Lizarra-Garazi 
Akordioa alde batera utzi, eta, 
Ibarretxe-ren bitartez, Ajuria 
Enea-ko bilerara deitzea erabaki 
dute. Eta, herriz herri, azalpen-bi-
lerak antolatzea. 

PPk, PSOEk eta UAk, beren 
aldetik, HBk litxarreri-dendaren 
erreketa gaitzesteko Agiririk kale-
ratu ez duenez, Mitin Erraldoi ba-
terako deia zabaldu dute. Mitina 
Donostiako Anoetan ospatuko da 
datorren uztailaren 18an. Autobu-
sak etorriko dira Espainia guztitik. 

Besteak beste, beren partehart-
zea iragarri dute lider politiko eza-
gun batzuek: Felipe Gonzalez, 
Aznar, Fraga, Casinello, eta Mú-
gica Herzog. 

''Ermua vive y vivirá" izeneko 
Pregoia, Fernando Savater intelek-
tual ezagunak prestatu du; eta Vic-
toria Pregok irakurriko du. 

Asmakizuna hau da: zein talde 
politikok erabaki du Espainiako 
kale-kantoinetan txanpan-botilak 
barra-barra dohainik banatzea? 


